
lwi: Ngai Tahoe, Te Whakatohea, Ngati Whakaue, Te Whanau-a-Apanui,
Ngati Rangi.

Ko taku ingoa ko Haturini McGarvey i whakapakekehia ahau ki to matau
kainga ki Te Tawa, ki te wharua o Ruatoki. | reira ka poipoia ahau e taku
whanau me aku hapd karanga maha ki Te Urewera mai téra wa ki ténei.
Pakeke mai ahau ki roto i te reo o te rahi o Ruatoki mai i ahau e poniniana,
ka wehe mai i te wa kainga ki te rapu i te oranga matauranga ki nga whare
wananga o Waikato, tae mai nei ki Te Whare Wananga o Awanuiarangi.

Ko ahau hoki tétahi tamaiti whakaangi i tohutohungia e aku matua, e aku
papara ki te kdhiwi o te maire, ara, ki te mata o te rakau hokai.

Waihoki, ka tutuki i ahau taku tuhinga Paerua i ténei tau tonu, &, ko taku
kaupapa ko “Nga Haka Ta Taua a te Maori”. Kua neke atu pea i te rua tekau
tau ahau e whakaako ana i te reo me ona tini ahuatanga ki nga kura
kaupapa, wharekura, kura auraki, kura wananga i runga i aku marae, ki Te
Whare Wananga o Awanuiarangi. Ko te mea nui ki ahau kia p&dhawa i ahau
aku kauhau akoako. Kai whiua te korero, “E hoa, i hoki and koe ki waenganui
i td whanau, i o hapa, i to iwi ki te tuku i éna korero au ki a ratou?” Ka taea e
au te whakautu, "Ae."

Koia hoki taku mahi indianei he tuku i nga tdngarerewa i kohaina mai ki ahau
ki te hunga e ngakau nui ana, koi hotahota ana ki te reo, ki tdna ahurea e
toitl ai te mana tdroa taturu ki ténei ao, ki tua haere ake nei nga tau.



Nga mabhi toa tutaua

Ki te tawhera te tawaba o te riri, kdore e titiro ki te ao marama!

Ma te matau ki nga mahi tataua ka matau te tangata ki te haka tataua.
Koinei ra te whakapae o ténei wahanga. Ara, he aha nga mahi o te
whare ttitaud, o te para whakawai e pa ana ki te haka ttaua? Péhea te
tohu i nga tauira moé te para whakawai? He aha nga mahi o roto e puta
ai te tauira hei toa mau rakau, toa haka tataua? Ko te whakahokinga
korero ki énei rarangi patai kai étahi korero whakamarama mo te
whare tiitaud, mo te para whakawai ranei. Kai roto i te whare tataua,
ara nga mahi toa taitaua a te Maori, te kura wawawai e matua marama
ai te pia, te toa ranei ki ténei mea te haka tataua. Mohio ana ia péhea
te tahu i te ahi, te whakaara i te wairua haka tiitaua kai roto i a ia me
te whakaweto hoki i taua ahi. Koia ka marama ki nga tikanga o te
haka t@itaua me 6na momo, ki te wairua me te ia o te haka tiitaua, ki
ona korero tukuiho, ki tona whakapapa, ki tona ti. Ina hoki, koia te
whakatinanatanga o te haka tataua.

Te ahunga mai o te whare wananga

Ki te ata tirohia te kupu winanga, e rua kupu ka takoto ko te wai me te
nanga, e pénei ana taku whakamaori i ténei, ko te wa e nganga ai koe
ki nga korero o tuawhakarere. I ahu mai te whare wananga i a o, ko ia
te matuatanga o nga mea katoa mai i te téra wa taka noa mai ki ténei
wa haere ake. E ai ki nga kérero o mua i heke mai te wananga i a Io ki
nga Apa me nga Poutiriao heke iho ki a Rangi raua ko Papa, ki a raua
tamariki, Nga Tama a Rangi. Ko te korero 6hia mo Tane i kake ra ki

nga rangi tahaha ki te tiki i nga kete o te wananga, ko te kete tuauri, ko
te kete tuatea, ko te kete aronui. Rokohanga mai a Tane ki te whenua
ka poua, ka tiria e ia nga kete nei, 2 ko te matauranga ténei o nga whare
wananga o te a0 onamata. E ai hoki ki tétahi kérero ko Wharekura te
whare wananga tuatahi i ta ki te ao tiiroa nei. Ko te korero hoki ko
Rua-te-pukenga tétahi o nga atua o nga wananga o mua. Ahakoa ano
kai téna iwi and ana ake korero mé te whare wananga.

I ki mai taku papara ki a matou i ta matou wananga mau rakau i
te 1999 te tau, ko te koha mai a Rua ki a Tane i te hangangatanga mai
o te ira tangata a Hine-ahu-one ko te tere, ko te koi o te hinengaro ki
te hopu i nga korero o te wa ka nanga ai ki aua korero. Koina te koha
mai a Rua ki a taua te tangata. Engari na ko te wewete, tuari i te korero
kia matau ai koe ki taua korero ra, a, ko Tane-te-wananga téra, koinei
hoki tétahi o nga tino atua o te karakia me te whaikoérero i te mea ko
te hopu i te korero ko Rua téra, ko te wananga me te whakatakoto
whaikérero ko Tane.

Hoki mai ki te ao tiiroa nei he nui tonu nga whare wananga tawhito
puta noa i Aotearoa nei, a ko étahi kai te ta tonu, ko étahi kua mokorea,
kua ngaro a-moa, engari ko étahi o nga korero mé énei whare wananga,
whare maire kai te mau tonu, ko étahi kérero kua mahue. E hika ma
waiho tonu te whanuitanga atu o nga kérero mo énei whare wananga
kia taria mo ténei wa, koi pau te kaha o te uhi makaurangi waituhi i
ténei kaupapa noa iho!

He whanui, he hohonu nga korero e pa ana ki ténei mea te whare
wananga i roto i te a0 Maori. Ko te kaupapa o te whare wananga he
tuku i nga kérero tapu, i nga matauranga taturu a nga tohunga, a te
iwi ki nga tauira ka tohua e ratou. Kia @, kia mau ake, ake nga korero.
Te korero a tétahi o aku papa ki au, “Na te Pakeha te ako, na te Maori
te tuku.” Koia ténei i roto i te whare wananga taturu he tuku, ara, he
korero tuku iho, he mauri tuku iho, he mana tuku iho mai ané, mai
anod, mai anod. Kai roto i nga whakairo whakawae o te whare te kupu
ki, “Mate he tétékura, ara mai he tétékura.”

Ara, he tuku téra i nga taumata kérero mai i tétahi whakatipuranga
ki tétahi. E ai ki a Te Peehi (wh. 1096), ko te whare wananga e méhiotia
ana i roto o Tahoe he “whare maire” he “whare takiura” ranei, ki
étahi iwi whakahua ka kia e ratou he ‘whare kura’ téna whare me 6na

korero, téna whare me ona tohunga, téna whare me ona tapu. Ko te



28 HATURINI MCGARVEY

whakamiarama a Rewi (Rewi, 2000) mé te whare maire he kura tuku
i nga mahi makutu-whaiwhaia o te kete tuatea, i nga kérero o mua
me nga korero purakau, ko te “whare porukuruku” he tuku kérero ki
te tauira kotahi, ko te “whare kura” e pa ana ki nga korero mé te ira
tangata, ko te “whare takiura” he tuku kérero i te pd. Ko nga wananga
o Takitimu i whakahaerehia i te takurua mai i Paenga-whawha ki
Mahuru, mai i te whitinga mai o Tama-nui ki téna poutatanga.

Téna whare mé 6na momo, téni whare me 6na momo, ko te
rerekétanga nui pea o nga whare wananga onaianei téra ki nga whare
wananga onamata ko te tapu, ara, tétahi ahuatanga o te tapu i roto i
nga whare wananga tawhito mehe hapa koe, t6 karakia ranei he tangata
tonu te utu. Kua mahue noa atu éra taimomo tikanga i waenganui i a
Ngai Maori o te ra nei, koira nga korero a nga koroua i tohungia i roto
i nga whare wananga o mua pénei i a Hamiora Pio nei o Ngati Awa, a
Tutakangahau o Ngai Ttahoe me Tamati Ranapiri o Ngati Raukawa,
ara ki te hé, ko koe, ko t6 whanau, ko t6 hapi ané te papa. E ai hoki ki
tétahi kupu ki o mua, “He mata rakau e taea te karo, he mata rerepuku
e kore e taea te karo.” Ko te whakamarama, ki te whawha te tangata
ahakoa tohunga, ahakoa pia i nga karakia, i nga korero, i nga kai maro
o te whare maire, o te whare wananga kia tika te whawha i te mata
rakau i nga mahi, ara nga mea e kitea ana e te kanohi, 3, tae noa ki
nga mata rerepuku o te wa, ara kia matata nui, kia matapopore ki nga
whakaaro huna, ki nga whewheia e kore e kitea ana e te kanohi. Koia
ka noho ohiti, ka haere whakatipato te tohunga i te mata o te whenua,
ka haere matakite tonu ahakoa kai hea. Oti ana, he maha te noho, he
maha te haere.

Mo te whare wananga o mua kai kona 6na whakatapato, kai kona
ona tohu ara kia tika nga mahi, te hanga o t6 whare, hangaia kia tika
te t@l, mai roto ki waho, ehara ko te whare anake taku e kérero nei,
engari mo te tangata whakauruuru ki roto. He aha te tauira o te whare?
Ko wai nga pou o te whare? He aha 6na karakia whakatau? He aha
tona kawa me ona tikanga? He aha ona korero whakahiwa? Ko wai
ma ka ahei kia uru ki roto i te whare? He péhea nga momo kakahu, te
noho, te tii i roto i te whare? He aha te reo tuku i roto i te whare? Anei
he tauira, e pénei ana te korero a te tohunga nei a Te Matorohanga o
Te Wairarapa (Whatahoro, 1912), ka tae atu nga tangata ki te whare
wananga ka unuhia o ratou kakahu ki waho, ka kuhu ké, ka mau i nga

kakahu o te whare wananga, téra momo tikanga téra.

I péra an6 ahau i nga kura mau rakau, ka whakahaua nga pia, kore
ha, hai étahi whakamatautau o te wero, he kirikau, ara, kore kaka.
He panga katoa énei korero ki te whare wananga o nehe me te whare
wananga o te ao hou. Ko te manako nui kia ta totika te whare pénei
tonu i nga rakau rangatira e ti ana i te wao tapu nui, kia totika te ta,
kia ihonui a roto, kia pu-itaita a waho, puta noa, whanake noa. Koinei
étahi 0 nga waiaro me nga matapono matua e hangai ana ki te whare
maire, 2 ka pa hoki ki te whare mau rakau me ona korero e whai ake
nei. Kia kitea e te kaipanui i ténei tuhinga roa i te aronga o énei korero
mo te hanga o te whare wananga o mua taka mai ki te ao hou.

Te whare tataua, te parawhakawai ranei

Hai timatanga korero, e rua nga huanga ingoa mo te whare wananga
mau rakau i mua taka mai ki ténei wa: tuatahi ko te whare taitaua,
koia hoki te ingoa e mohio whanuitia ana puta noa i Aotearoa nei; ko
te ingoa tuarua ko te para whakawai, ko te kura para whakawai ranei,
koinei te ingoa e heria ana i waenganui i au, ara i taku iwi o Ngai
Tthoe, oti ra e méhiotia ana e étahi atu o nga iwi o Mataatua puta atu
hoki ki waho.

Ko te tauira o te para whakawai, o te whare tataua ranei i ahu
mai i Te Roroku o Te Rangi, te whare o Ta-mata-uenga, ko t6 Rongo
whare, ko Haowhenua. Ko te riri ki tétahi whare, ko te maungarongo
ki tétahi. Ka tikina atu e nga matua tipuna te tauira mai i Te Roroku
ka hangaia mai e ratou o ratou whare tataua, para whakawai ranei. I
roto i énei momo wananga mau rakau ka whakangungua te pia ki nga
rakau a Ta, ki te uenga o T, ki nga mahi e pa ana ki a Ta-tawake, tae
noa mai ki te haka tataua me 6na momo. Ko te whainga matua ia o
te para whakawai kia toa whakaihuwaka, kia toa tangaengae te mau i
nga rakau matarua, te haka i nga haka uenga ta maia, te pupuri i nga
taonga o te kura mau rakau, kia @, kia mau, kia ita. Kia mau te mana
motuhake ahakoa whakaekehia mai e te hoariri, te whakaariki ka ti i
te ti a Th, ka mau i te mau a T, ka haka i te haka a Ta. Kia eke ki te
taumata o Te Roroku.

Ma te tohunga, ara, ma te ika a-whiro e whakauka' i nga pia para

whakawai kia tangata whenua ra ané nga ihomatua o nga mahi mau

1 He ata whangai i te pia, i te tamaiti ki nga kai mard o te wananga.

rakau ki roto i te whatungakau o téna pia, o téna tauira. Whaia ko nga
whakamatautau a nga pia he whakahorohoro rakau, ara, ka ata takaia
he ptieru ki te rakau, ka herea kia kore ai tétahi e whara, e taot ranei,
katahi ka tataihia te rakau ki te rakau, te pia ki te pia, kia kitea te koi o
te pia ki te karo, ki te aki, ki te whakahoropt waewae, téna he waewae
kai kapua, he waewae taumaha ranei (Best,1903). I péneihia te manu
ngarahu tataua o Ngati Porou me Ngati Hine a Peta Awatere, e ki ana
te korero e whitu tau noho te pakeke o Peta ka haria ki te nga whare
wananga taturu o Ngati Porou whakahautoa ai ki te pou mata whaiariki
o Ta, ara, ki te taiaha, ki nga kérero tapu hoki o wana matua tipuna.
I puta ai te ihu o Peta i roto i nga whakamatautau a 6na tohunga, a,
ka whakawhiwhia ia ki te taiaha e kia nei ko Tawhakairiora mé tana
taru toa ki te mau rakau. Otira, i whakawhiwhia hoki a Peta ki te patu
paraoa mo tana toa kai hotahota ki te whaikorero (Awatere, 2003).

Hai étahi para whakawai ka tikina ko te korari o te harakeke hai
rakau ta whawhai kia kore e heke te toto. Ara atu nga mahi o te para
whakawai, he whatoto, he mamau, he nonoke e ai ki a Ngati Porou,
he whiri, he kairaho, he pana étahi atu ané o nga whakangungu, he
mekemeke ma nga monamona o t6 ringa, he motomoto, ara, ma te
taha o t6 ringa e meke i te hoariri. Ko tétahi mahi whakahau maia i
nga pia ko te para toetoe, ara, ko te karo i nga ta toetoe ka akina e nga
hoa, 3, ko te mahi he kakaro, he peke, he pare ranei. A rinei, e rua,
e toru rakau i te wa kotahi, ka mahia ranei kotahi te waewae, kotahi
ranei te ringa karo, kaore ranei.

Kua mahi katoa ahau i énei mahi i te taha o aku pia, tamariki mai,
pakeke mai i roto i nga tau, mé nga mamau, he taturi, he ta i runga
i nga pona, e rua, toru hoariri ki te pia kotahi. He nui nga rerenga
mahi o te mamau, engari ko te mea nui kia tika, kia koi, kia mataara.
Ko te hoa whakaaraara i énei mea katoa ko te karakia me te haka, he
haka ané mé te mamau, mo te karo, mé nga wahanga o te taiaha,
patu, ma te haka e whakau i éra korero, kia tangata whenua ai, kia
mau. Ma te haka hoki e whakaohooho i te hinengaro me te ngakau
o te pia kia mataara ai mé nga whakaharatau o te para whakawai.
Ko tétahi mahinga nui o roto i nga haka mau rakau he ako haere i
nga wahanga o te tinana kikokiko, kia marama ai anei te aronga o
nga kuru, o nga aki a te rakau taiaha, a te patu ranei, a, koinei tona

otinga atu.

Anei he tauira, ko te hei kaki, te ahei ranei, te paemanu ranei kai
raro iho i te korokoro, 3, koia te koiwi e hono ana i te tiriuma, te
pakihiwi me te kikopuku, ana ki te akina a reira ka whati (ahakoa
téhea taha), ka miere katoa téra taha o te tinana mai i te pakihiwi ki
te ringa. Na reira ka ata akona nga pia kia matua méhio ki nga ingoa
wahanga o te tinana, 3, tae noa ki te mau i te rakau i nga taha e rua, te
mau kia rua nga ringa, kia kotahi ranei ki te tipono ka whara. He ako
hoki i nga korero tiaki i te taha tinana, taha hinengaro, taha wairua.
Ko te taha wairua ko te ako i nga karakia hoa rakau, mata rakau ranei,
engari ko te mea nui he whakaiti, ara, kia noho te tapu o nga mahi ki
te para whakawai ina hokihoki ratou ki o ratou ake kainga, whanau.
Ko te tino korero, kia ihonui. Kia méhio nga pia i te ihonui o te whare,
ard, ko te pu waenganui ténei o te whare e wehe ai te taha Ta-mata-
uenga o te whare ki te taha Rongo-marae-roa o te whare, i te ihonui o
te rakau, i te ihonui o te tangata, te ihonui o te kupu, te ihonui o nga
mahi ahakoa kai hea, kia ihonui.

Kia pakari haere te toa katahi ka whakatt rakau, ara, ko te
whanuitanga pea o nga rakau a Tt hai whakawai mana, kia taunga ai
ki éra momo taonga. Ko tétahi ahuatanga i korerohia e te tohunga mau
rakau o Te Arawa a Irirangi Tiakiawa he ata ako ki te panui i te hoariri,
i te tangata, ki roto i nga tohutohu mai ki au, ae ka ako haere te toa ki
te panui i ngd momo tangata mehemea he taroaroa, he tangata whiroki
te hanga, he pakaua, he pukunati, he tangata poto noa te hanga, ka
tirohia te t@, tona taha matua, 6na whatu, katoa. Ka pa hoki ki te
haka ngarahu tataua ki te marae o T, ara, kia koi, kia tere te panui a
nga manu taki i te t@ a te matua, mehemea he ihonui te ta, kaore i te
kareureu, i te kotiti. Panuihia te ahua o te ope whakaceke, he aha nga
haka e tika ana kia takina e te matua? Ki te haka mai ratou he aha te
haka hai whakahoki ki ta ratou? M6 ihea timata ai te reo kaeaea nui a
te manu kura?

Ki roto i ahau ko te haka whakamutunga kai te ahika, kia noho te
mauri ki te whare, ki te hau kainga, ahakoa péhea kaua e tuku. Puritia
kia tawhia, kia mau mé6 te mate tonu atu, i te mea ko te mauri me te
mana o t6 marae i heke mai i nga matua, i nga tuaiho. Kai noho hoki
ka tuku i te mana ki tétahi atu! Korekore rawa! Tt atu i te panui i te
tangata, he ako ki te ata panui i te taiao, ara, te marae atea, te huarahi

o nga whakaharatau, te panui hoki i te rakau a te hoariri, te rakau ranei

a te kaimau, tae noa ki nga tohu whakaaturanga o te wa. E maumahara
tonu ana au i te matenga o t6 matou ika a-whiro e rua wiki pea i muri
mai ka hui t6 matou kura mau rakau ki te marae o t6 mitou koroua,
te ata o te hui i muri tonu o te whare kai e tawhana mai ana te réhita o
te rangi, ara, he kdpere ma tona ariatanga, tere tonu taku panui, taku
mohio ko te koroua ra téra, ko te ika a-whiro.

Papa whakangungu pia
Taturu ka heria nga pia ki nga wahi uvaua katoa para whakawai ai, he
wae kai pakiaka, ara, ka mahia nga mahi mau rakau ki ro ngahere
whiwhiwhi ai nga waewae i roto i nga aka o nga rakau o te wao nui, i
roto i te ururua kia waia haere ki te tt mohoao, he wae kai timatakuru
pea ki roto i te tara ongaonga, he wae kai kirikiri pea ki tatahi, he
wae kai maunga pea, he wae kai parakipere pea! Ko te whainga ia kia
kirikawa, kia kiriuka, kia kiripitongatonga te pia ki tona taiao ahakoa
péhea, ara, te kupu toa, “He waewae taumaha, he kiri maku.” Ara,
mehemea he haua o waewae ko te otinga atu pea ko koe hai kai ma
te rau o te taiaha a te hoariri. E ki ana hoki te kérero a téra o aku
koroua a Hohapata McGarvey, “Mai i te tapa o te rarauhe ki te tihi o te
maunga, he poupou te huarahi, he mania te huarahi, he tata ongaonga
te huarahi, he pokai pirita te huarahi, ha taiha te huarahi, he taiha.
Ma wai e kake i te huarahi?” Koina hoki te wero ki nga pia, ki nga toa
i roto i nga aupiki, i nga aurona o te ao o te toa. Ma wai e kake? Ma
wai e pupuri i nga korero manawarangi? Ma wai e whakatika te waka
ka tikoki, i te waka ka tahuri? Ma wai e whakatika te iwi ka hé? Ma
wai e mau ki te ta kai roto i nga pepeha tuku iho? Mehemea he awha
mai rangi kia mau ki te td, mehemea ko te ngau o taku® kia mau ki
te tl, mehemea ko te maka o raumati e whitingia ana e nga hihi ta
paengarau o Tamanui kia mau ki te tG, mehemea ranei e tapokopoko
ana te papa i te ua marangai kia mau ki te ti. He aha te hoa whakahiwa
i te ta? Ko te haka tataua. E whakahuahuahia ana i roto i nga haka
tataui o koro ma, kia torokaha, kia whirikaha. Kia maré te kaki o te
kawau. Era timomo tohutohu kai roto i te haka tiitaua e takoto ana.
Ko tétahi atu ahuatanga ka mahia i roto i te para whakawai ko
nga tamomo hokai tatira, t @ matua, kokiri timatua ranei. Ko nga

rarangi e rua ara te ti a-kapa kai te mohio whanuitia téra, kai te mahia,

2 Te anu o taku, te ngau o taku, takurua, hotoke.

kai te kitea whanuitia te ta a-kapa i roto i nga tauwhainga kapa haka
onaiana, engari ko étahi o nga momo ti1 a 6 tatou tipuna e pa ana ki te
haka tataua kare pea e tino mohiotia ana i te ra nei. Anei he tauira, ko
te hei o tahoka, te kawau mar6 ara atu ang, ara atu ana nga momo ta
taua a te toa Maori, kire e kitea ana inaianei. Ko te wahi ka méhio, ka
marama, ka matau te tangata ki énei ahuatanga ko te para whakawai,
ko te whare tataua. Ko te kawau mar6 tétahi kokiri taimatua i mahia
e Te Hokowhitu Toa i te mara o te riri i Te Pakanga Tuarua o Te Ao
i runga i nga tohutohu a t6 ratou apiha kaihauti matua a Arapeta
Marukitepua Pitapitanuiarangi Awatere (Awatere, 2003).

Te tohu i nga pia mo te para whakawai

Ko te tohu i te tangata kia uru ki te para whakawai i mua kai runga i
Oona pﬁkenga, kei runga i ona piimanawa, kai runga ranei i 6na tatai
whakapapa te ahei, te kore ahei ranei kia uru atu ki roto i nga mahi a
Ta kai taua. He pénei an6 te tohu tauira a nga whanaunga o Hawai
ki roto i to ratou whare tiitaui, ara, te Lua, ko te whakamarama ma
te toto Hawai, ara, te whakapapa e whakaartu ae tituru, taketake koe
ndé Hawai, ka mutu ma tétahi kaumatua ra ané o reira e whakamana
i te whakapapa e timata ai te pia i roto i te kura toatfitaua te Lua
(Paglinawan, Kalauokalani, Eli & Walker, 2006).

He pénei an6 a Ngai Maori, ki te tirohia nga tangata toa mau rakau
onaianei, kaore hoki e kore he mana tuku iho téra mana toa rangatira
mai i 6na matua tipuna, i 6na tatai whakaheke, heke rawa mai ki a ia,
ki te pia. E ki ana hoki te karero, “He tangata akona ki te whare, t@ ana
ki te marae, tau ana”, ko te tikanga pea o ténei kupu ki ma te whanau,
ma te hapt e whangai i ana tamariki kia ta tangata, kia ta maia, kia
tQ rangatira ratou i runga i te marae, puta ki te ao whanui, ahakoa he
aha te mahi. E mohio ana au ko étahi o aku uri i whangaihia ki nga
mahi mau rakau i te kainga e o ratou koroua, kuia, papa, whaea ranei,
a, ko te korero pea i whanau mai ratou he rakau, he taiaha ranei kai te
ringa e mau ana.

Kia puta ki te marae, ki te ao ranei e kitea ana te maheni me te tau
o te tamaiti ra ki te mau i nga rakau a Ta. E ki ana a Irirangi Tiakiawa,
a Pita Sharples na o raua kuia ké raua i ako ki te mau rakau, he ako
a-kainga téra, ako ki te whare. Ko tétahi mea hoki ka ata tirohia e nga
matua ko wehea, ko téhea ranei o nga tamariki e kaingakaunui ana, e

koi ana ki te mau rakau, i te mea ko étahi kare pea i te tau ki te mau
rakau, engari ko ta ratou pukenga nui pea he mahi kai. Tirohia te
whanau a Rangi raua ko Papa he rereké nga pukenga, pimanawa me
nga taonga a téna, a téna. Kai nga korero e whai ake nei te whanuitanga
atu o ténei whakaaro.Ko ténei mea te tamaiti moe pori, ara, na nga uri
tata, na nga hoa whanaunga taua tamaiti ra i ako ki te whaikoérero, ki
te karakia, tae noa ki te mau rakau. I péneihia tétahi o a matou koroua
o Te Waimana, ara, i a ia e tai ana ka heria ia hai whakaangi, hai pia
ma nga tohunga i roto i te whare maire o Matatere, ko te ahua o te
tohu i nga pia, ka kuhu koe ki te whare, ka korerohia atu ko wai koe,
6 matua, t6 hapt ranei, katahi ka karanga atu tétahi o nga tohunga,
whakairo, mau rakau, whakapapa, whaikorero, rongoa aha atu, aha
atu. Ko te korero nui ko nga tino pia tokoiti nei o taua whare maire
i whakawhiwhia ki nga kérero tapu, ki nga whakapapa, ki nga mahi
rongoa, whakairo, karakia, tae noa ki nga mahi toa tataua.

I korerohia mai i porukurukutia tétahi o nga pia, ara, he mea
heria i te po ki tétahi ana e te tohunga, he wahi tapu ténei. Katahi
ka whakahaeretia nga mahi popoki karakia, karakia popoki ranei, ko
te whakamarama ka noho popoki te tohunga raua ko tana pia, kai
waenganui i 6na waewae, kai te taha tonu o te tohunga te pia e noho
ana, katahi ka timata te tuku a te tohunga i nga korero tuku iho ki a
ia, mehemea ia ka warea e te moe, hai kona tonu ngaua ai tana taringa
kia oho, kia mau nga kérero. Otira, he ouou te tuku iho i te kupu
korero, ara, he taruarua, mai i te waha o te tohunga ki te taringa, ki
te whatumanawa o te tauira kia tika te hopu i nga korero tuku. Ko
te tauira o runga ake nei i mahia i nga tau tata o te 1920 whai atu
(Wananga Mau Rakau, korero a-waha, Te Waimana, 2011).

He mana tuku iho, he mauri tuku iho

E toru nga tauira hai whakamahuki i énei mea e rua o te mana tuku
iho, i te mauri tuku iho mai i tétahi tohunga ki tana pia. Tuatahi, ko te
tipuna nei a Tamarau. E ai ki nga korero tawhito o Tahoe (Best, 1972)
te haerehanga o Tamarau raua ko tana tuakana a Rawaho ki te kimi i
to raua matua a Hape-ki-td-matangi-o-te-rangi, he tipuna ténei né nga
hapt o Te Hapuoneone me Ngai Taranga, i haramai i Hawaiki i runga
i tona waka a Te Rangimatoru ka tau ki Ohiwa. Ka nohia e Hape me

tana iwi a reira ka tiria te mara kiitmara, ko tona mauri i kawea mai i

Hawaiki. N6 te wehenga o Hape ka heria e ia te mauri o te kiimara,
ka waiho mai ko te matao. Haere te wa ka takahia e Rawaho riua ko
Tamarau te nuku o te whenua mamao mai i Ohiwa, 3, tae ra ano ki Te
Waipounamu, te taenga atu ki reira ka tohutohuhia e te iwi o reira kai
hea t6 raua matua, ka korerohia kua mate, e takoto iwi ana i roto i tana
whare kua tipuria e te mawhai, kua ururuatia. Rokohanga atu raua
ki roto i te whare o t6 raua matua, ka tukuna e Rawaho nga karakia
whakawatea, ko te taina a Tamarau i kuhu ké atu i te whare, a, i reira
a Hape e takoto iwi ana, katahi ka ngaua e Tamarau te taringa o tana
matua, i, ka riro i a ia te atuatanga, ara, i a ia te mana rere arorangi
pénei i te mata pu nei e tiripatahi ana i te takiwa.

Ko te tauira tuarua ko Te Hau Tiitua, e ai ki tana i tona hikaka
ki te whai i nga mahi a nga tipuna ka mau atu i a ia te ruanuku nei
o Te Whanau-a-Apanui a Tane Tukaki i Omarumutu, he hui i reira.
Katahi ka korerohia e Te Hau i tina i manako nui ai, katahi ka heria
ia ki tétahi wahi, ka whakahautia e te tohunga kia wetekina e Te Hau
ona tarau ka whakatakoto i tana ure ki te kapu o te ringa o te tohunga,
katahi ka tuhaina e téra ka karakiahia, ka tohia hai pia mana, hai
whakaangi.

Ko te tauira tuatoru ko taku tuakana, i a ia e tai ana i tohia tana
ure pénei i a Te Hau engari ko te korero tuku, te 6haki pea mai i te
tohunga ki a ia i taua wa tonu he tuku i 6na mohiotanga mau rakau
katoa ki tana pia, koia hai tohunga, hai ika a-whiro a téna wa, a, koia
ténei i te ra nei.

Koinei étahi momo tohi i mahia i te ao kohatu, taka noa mai ki
waenganui me te mutunga o téra rautau. Kai te noho huna énei tikanga
o te ngau i te taringa, i te ngau ranei i te koénui o te waewae o te
tohunga me te ngau hoki i te paepae. He tikanga tapu kai te tokoiti
e mau ana i ténei wa. Ko te kaupapa i karakiahia ai te ure koinei te
tawhito, ara, ma te kupu tonu e whakaatu i tona hohonutanga, ara, ko
‘tawhito nuku’ ko te tara téra a te wahine, a Papataanuku, ko ‘tawhito
rangi’ ko te ure tane, ko Rangi t@ nui téra. E ai ki te korero he mea tino
tapu te tawhito ki te whakaaro Maori natemea koinei te nohanga o te
matauranga o te tangata (Karakia Tawhito Wananga, Te Teko, 2000).
Ko nga korero e pa ana ki te tawhito kai roto i nga karakia taturu
Moaori e whakahuahuatia ana.

Te tohi
E ai ra ki nga korero a nga tipuna, ka whanau mai he tamaiti tane ka
tohia ki a Ta, ki a Rongo ranei ka heria e te tohunga ki te wai tapu.
I reira i te wai whakaika ka takina e te tohunga nga karakia tt-ora,
ara, kia to-tika, kia pakari, kia koi, kia ihomau te oranga a-tinana,
a-hinengaro, a-wairua o te tamaiti ra. Katahi ka whakahokia te tamaiti
ra ki tona matua whaea, ki te whare kohanga. E rima, e ono ra i reira
katahi ka heria anétia te tamaiti ka t@aina e te tohunga, ka tauwhia
ki te wai taua hei hiki i te tapu kai runga i a ia, hei whakato hoki i
te aumangea, i te manawa toa, i te ihumanea ki runga i taua tamaiti
kia noho ia i raro i te maru o T, kia mau tika katoa i a ia nga mahi a
Tamatauenga.

Anei étahi tauira o ténei momo karakia te tiia me te whakamarama

kai raro iho. Te nuinga o nga karakia pénei kaore he whakamarama.

Korikori tama ki taa

Ka riri ki tha

Mau huata ki tia

Kia niwha tama ki tda
5. Mau patu tama ki tta

Mau taiaha tama ki taa...

Whakamarama
1. He wa tona ka tipu te tamaiti ra hai toa.
2. Ka toa ta pakanga a tama.
3. Kamauiai te rakau huata.
4

Ko niwhaniwha katoa, ara, ka rikarika katoa ki nga mahi a te
toa.

N

Ka mau ia i te patu, i nga momo patu katoa.
6. Kamau iai te taiaha.

Ko te Taa o Tu ténei, ka pa ki te tamaroa anake.Kia hapai patu koe

Kia mau patu koe
Kia karo patu koe

Kia mau toa koe

5. Kia tangaengae koe
Kia wheté koe
Kia ngawari koe
Kia whiwhia ki te pehu o Tt
Oi whiwhia, oi rawea
10. Ka puta ki te whai ao
Ki te a0 marama.
Whakamarama

1. Kia koi ki te whiu, ki te aki i te patu.

2. Kia koi, kia tau ki te mau i te patu me 6na karakia, 6na
korero, 6na mahi katoa.

3. Ko te karo, ko te kakaro ranei kia kore ai e whara, e taoti.

4. Kia toa nga mahi katoa.

5. Ko te tangaengae koira te ohonga o te aumangea o te toa. Kia
oho, kia tiu.

6. Kia wheté te kanohi, ara, kia mataara.

7. Ko te tikanga o ténei rerenga na ahakoa ka noho te toa i roto i
te mura o te ahi, he ngawari, he mama noa iho te noho i roto i
téra ahuatanga, ka taea pea ¢ ia te taroi i te riri.

8. Kua korerotia nga kérero mo te peruperu, ard, pénei ané te
‘pehu’, ko te uenga ténei kia tau, kia oho, kia mata popore te
toa i nga wa katoa o te riri.

9. Kia mau te mana o T mo ike, ake, haere ake.

10. Koinei te manako nui kia puta te ihu i roto i nga tata whainga
o te riri, kia toa, kia maia.

11. Kia tau hoki te orangatonutanga nui ki runga i te toa, ki

runga i tana whanau, i tona hap, i tona iwi. Kia tau te

maramatanga mutunga kore kia ratou katoa, haere ake.

Ténei and tétahi karakia ka whakamahia mé te tGa, mo te tohi hoki i

nga pia.

He tua ano mo te tama-roa

Tua kai te whiwhia, tiia kai te rawea
Kia tuputupu nunui e koe
Kia tuputupu roroa ¢ koe
Kia hokai e koe, kia niwha e koe
5. Kia wehi e koe, kia whete e koe
Kia toa e koe, kia tupu nui e koe
Kia toa e koe, kia tere e koe
Kia horo ki te hopu ika i te ati
Tamarahi kei a koe te ika i te ati
10. Ka mama ki uta, ka mama ki tai
Ka mama ki nga tupuna
Ka mama ki nga ruahine
Ka mama ki nga taketake
Ka mama ki te hau e ti1 nei
15. Kia uaua, kia toa, kia maia
Kia wheté, kia hokai, kia tikoro
Kia wheté ki nga koromatua
Oi whiwhia! Oi rawea!
Tupe hinga, tupe takoto, tupe ara
20. Ka tau te ruhi, ka tau te ngéngg
Te hamehameha o T
E Ta, whakaarahia!
Whano, whano, haramai te toki
Haumi e
25. Huie
Taiki e!

Whakamarama

10.

11.

12.

13.

14.

15.
16.

17.

Ko te tikanga o te tGa i konei he hiki i te tapu kai runga i te
tamaiti, i te pia, oti ra he whakatau i te mana hamehameha o
Ta ki runga i te tamaiti ra.

Kia tipu ia hai tangata.
Kia tipu ia hai toa.

Kia rite ki te manu e hokai ana i te rangi, e tiu ana i te wao

nui. Kia niwhaniwha ki te pakanga.

Ka wehi, ka mataku te tangata ki a koe i runga i te whakapi
me te wheté o t6 kanohi me te mau i t6 rikau.

Ka rongonuihia koe mé nga mahi toa kai pakanga.
Kaore he tangata tere ake i a koe.

Mama noa iho kia koe te hopu i te ika i te ati, ara, te hoariri
tuatahi ka patua i te mara o te riri. He tohu pai ténei i roto i
te pakanga.

E he tino tangata koe, nau i hopu i te mara ika, i te mata
ngohi, i te ika i te ati.
Kaore koe e wehi, e maharahara ranei ména he ta pakanga ki

uta, ki tai ranei.

Kaore koe e wehi, e manukanuka ranei ki nga makutu o te

hoariri.

Kai a koe te taha ki tamatine me te taha ki tamawahine,
ara, ka taea e koe te raka i te matau, te raka hoki i te maui

(ruahine).

Kaore hoki koe e mawhérangi ki nga taketake, ara, ki nga
moreareatanga, ki te hoariri me ana mahi huna, mahi

whakamokihi.

He tangata wehi kore ki te ‘hau e ta nefi’, ara, ko te hau

makutu ténei, ard, ko nga mahi whaiwhaia.
He uaua parioa, he toa taumata rau, he maia whakaihurangi.

Ko koe pea te whakakanohitanga o te hokioi manu taniwha.
He toa horopi rakau.
Kare e pawerawera, e anipa ranei i waenganui i nga toa

rangatira o tona kainga, o te taha hoariri ranei.

18.Kia @, kia mau, kia whita.

19. Ko te tupe he karakia ténei hei whakamoe i nga rakau o te
riri, ara, kia tupe hinga, kia hinga te hoariri, kia tupe takoto,
kia takoto iwi pea te hoariri, kia tupe ara, ara, kua ara te rau o

te patu ki te hahau i te Gpoko o tama 3-hara.

20.Kua tamoms te kaha o te hoariri, engari ané a manu ngarahu

kai te hikaka tonu, kai te hiakai pakanga.
21. Koinei te mana whakaihiihi o Ta-mata-uenga. Kare i ta atu.
22.Kua oho a Ta.
23.Kua whakairohia ki te whatumanawa.
24.Kia .
25. Kia mau.

26.M5 ake tonu atu.

Ko t6 runga karakia he karakia ka takina e au hei tohi i nga toa ki te
wai koriri i nga mahi a te kura para whakawai. I te ata hapara, i mua i
te paaotanga o Tamanui ka heke atu matou ki te wai, kdawa ranei ka
ta nga pia ki nga tahataha, a, ka heke atu nga ika a-whiro ki ro wai,
katahi ka takina e te tohunga nga karakia tohi taua pénei i te karakia o
runga ake, katahi ka tauwhihia nga pia ki te wai hei whakapamau i te
ahuatanga ki nga karakia, ki nga takutaku ki te mea ngaro. Ko te tino
atua i roto i nga momo karakia pénei ko Tamatauenga. Ara nga tino
awhero e manakohia ana i te karakia nei, kia toa, kia horo, kia tere, kia
wheté, kia hokai, kia hopu i te ika i te ati.

Ara atu ano étahi atu ahuatanga e korerohia ana i ténei karakia
taa, ard, kia manawa pohatu te maia ahakoa nga wheiwheia, ahakoa
te tokomaha pea o te hoariri, ko ia pea, ko te toa te apahau, ara, te
whakatinanatanga tonu o Tamatauenga. E ki ana tétahi tohunga
rongonui o te a0 Maori a Reg Wharekura koinei te tarehutanga o te
tangata ki tétahi mea, ara, kia kotahi raua, kia kotahi te mahi a te toa
me te atua, ka whakaohongia i roto i a ia. Koia ko te toa te apahau o
Ta, ara he whaka-te-Ta-mata-uenga i a ia ano. E mea ana a Te Tairangi
(Reg), ka taeca and hoki e te tangata te tarehu i a ia ki te rakau, ki
te kohatu, ahakoa he aha te mea o te taiao. Ki tana ko te tirehu he
whakatau i te whakapapa Maori heke mai i te a0 o wharawhara, ara,
no te wherereitanga mai o te ao. Koia ka taea e te tangata te whakaoho

mai i nga kura huna kai roto i 6na toto, i tona whakapapa, i heke iho i
te rangi, i tipu ake i te whenua (Waka Huia, 2014).

Waikoa, koinei hoki te ahuatanga ki te kaiwero ka whaka-te-manu
i aia ka puta atu ana ki waho ki te wero, ano he tirairaka pareherehe,
a, ranei he tieke waewae tikapekape, he kahu matanui td hokahoka,
he kuaka marangaranga nanahu papateretere ranei e pikarikari ana,
e whakamireirei ana i te marae atea a Ta. Koinei te tarehutanga he
tiki atu, he whakaohooho i nga atua, i nga tipua, i nga wheinga, i nga
manu, i nga kirehe mohoao o t6 tipuna whenua, o t6 papa kainga, o t6
taiao. Kai roto i te whakapapa, kai roto i nga pepeha, kai nga tipuna
whare hoki e iri ana, e tuhi ana, e rapa ana. Koina ra te aronga matua
ia o te para whakawai, o te whare taitaua ranei he whakaohooho i nga
taonga whakahirahira o te wananga o Tamatauenga.

